
shrI chAmuNDeshvarI aShTottarashatanAma stotraM

ஶ்ரீசாமுண்டே³ஶ்வரீ அஷ்டோத்தரஶதநாமஸ்தோத்ரம்

ஶ்ரீ சாமுண்டா³ மாஹாமாயா ஶ்ரீமத்ஸிம்ஹாஸநேஶ்வரீ
ஶ்ரீவித்³யா வேத்³யமஹிமா ஶ்ரீசக்ரபுரவாஸிநீ ॥ 1॥
ஶ்ரீகண்ட²த³யித கௌ³ரீ கி³ரிஜா பு⁴வநேஶ்வரீ
மஹாகாளீ மஹால்க்ஷ்மீ: மாஹாவாணீ மநோந்மணீ ॥ 2॥
ஸஹஸ்ரஶீர்ஷஸம்யுக்தா ஸஹஸ்ரகரமண்டி³தா
கௌஸும்ப⁴வஸநோபேதா ரத்நகஞ்சுகதா⁴ரிணீ ॥ 3॥
க³ணேஶஸ்கந்த³ஜநநீ ஜபாகுஸும பா⁴ஸுரா
உமா காத்யாயநீ து³ர்கா³ மந்த்ரிணீ த³ண்டி³நீ ஜயா ॥ 4॥
கராங்கு³ளிநகோ²த்பந்ந நாராயண த³ஶாக்ரு’தி:
ஸசாமரரமாவாணீஸவ்யத³க்ஷிணஸேவிதா ॥ 5॥
இந்த்³ராக்ஷீ ப³க³ளா பா³லா சக்ரேஶீ விஜயாऽம்பி³கா
பஞ்சப்ரேதாஸநாரூடா⁴ ஹரித்³ராகுங்குமப்ரியா ॥ 6॥
மஹாப³லாऽத்³ரிநிலயா மஹிஷாஸுரமர்தி³நீ
மது⁴கைடப⁴ஸம்ஹர்த்ரீ மது⁴ராபுரநாயிகா ॥ 7॥
காமேஶ்வரீ யோக³நித்³ரா ப⁴வாநீ சண்டி³கா ஸதீ
சக்ரராஜரதா²ரூடா⁴ ஸ்ரு’ஷ்டிஸ்தி²த்யந்தகாரிணீ ॥ 8॥
அந்நபூர்ணா ஜ்வல:ஜிஹ்வா காளராத்ரிஸ்வரூபிணீ
நிஷும்ப⁴ ஶும்ப⁴த³மநீ ரக்தபீ³ஜநிஷூதி³நீ ॥ 9॥
ப்³ராஹ்ம்யாதி³மாத்ரு’காரூபா ஶுபா⁴ ஷட்சக்ரதே³வதா
மூலப்ரக்ரு’திரூபாऽऽர்யா பார்வதீ பரமேஶ்வரீ ॥ 10॥
பி³ந்து³பீட²க்ரு’தாவாஸா சந்த்³ரமண்ட³லமத்⁴யகா
சித³க்³நிகுண்ட³ஸம்பூ⁴தா விந்த்⁴யாசலநிவாஸிநீ ॥ 11॥
ஹயக்³ரீவாக³ஸ்த்ய பூஜ்யா ஸூர்யசந்த்³ராக்³நிலோசநா

ஜாலந்த⁴ரஸுபீட²ஸ்தா² ஶிவா தா³க்ஷாயணீஶ்வரீ ॥ 12॥
நவாவரணஸம்பூஜ்யா நவாக்ஷரமநுஸ்துதா
நவலாவண்யரூபாட்³யா ஜ்வலத்³த்³வாத்ரிம்ஶதாயுதா⁴ ॥ 13॥
காமேஶப³த்³த⁴மாங்க³ல்யா சந்த்³ரரேகா² விபூ⁴ஷிதா
சரசரஜக³த்³ரூபா நித்யக்லிந்நாऽபராஜிதா ॥ 14॥
ஓட்³யாந்நபீட²நிலயா லலிதா விஷ்ணுஸோத³ரீ
த³ம்ஷ்ட்ராகராளவத³நா வஜ்ரேஶீ வஹ்நிவாஸிநீ ॥ 15॥
ஸர்வமங்க³ளரூபாட்³யா ஸச்சிதா³நந்த³ விக்³ரஹா
அஷ்டாத³ஶஸுபீட²ஸ்தா² பே⁴ருண்டா³பை⁴ரவீ பரா ॥ 16॥
ருண்ட³மாலாலஸத்கண்டா² ப⁴ண்டா³ஸுரவிமர்தி⁴நீ
புண்ட்³ரேக்ஷுகாண்ட³ கோத³ண்ட³ புஷ்பபா³ண லஸத்கரா ॥ 17॥
ஶிவதூ³தீ வேத³மாதா ஶாங்கரீ ஸிம்ஹவாஹநா ।
சது:ஷஷ்ட்யூபசாராட்³யா யோகி³நீக³ணஸேவிதா ॥ 18॥
நவது³ர்கா³ ப⁴த்³ரகாளீ கத³ம்ப³வநவாஸிநீ
சண்ட³முண்ட³ ஶிர:சே²த்ரீ மஹாராஜ்ஞீ ஸுதா⁴மயீ ॥ 19॥
ஶ்ரீசக்ரவரதாடங்கா ஶ்ரீஶைலப்⁴ரமராம்பி³கா
ஶ்ரீராஜராஜ வரதா³ஶ்ரீமத்த்ரிபுரஸுந்த³ரீ ॥ 20॥
ஶாகம்ப³ரீ ஶாந்திதா³த்ரீ ஶதஹந்த்ரீ ஶிவப்ரதா³
ராகேந்து³வத³நா ரம்யா ரமணீயவராக்ரு’தி:॥ 21॥
ஶ்ரீமத்சாமுண்டி³காதே³வ்யா நாம்நாமஷ்டோத்தரம் ஶதம்
பட²ந் ப⁴க்த்யாऽர்சயந் தே³வீம் ஸர்வாந் காமாநவாப்நுயாத் .. ..

